
Sora Mengia Bundi – «Mias scolaras
èn stadas mes uffants»

Sora Mengia enconuscha la Surselva e la  
Surselva enconuscha sora Mengia (74). 
Quai ha da far cun sia lavur en la claustra 
dominicana da Glion. Blers onns ha ella 
instruì economia da chasa en la scola da 
puras. Dasperas ha ella er mussà da 
cuschinar als uffants lumnezians a Vella 
ed aVrin. I dat perfin ina turta ch’ha num 
«Petta Mengia». Sco sora ha ella emprendì 
dad ir cun auto ed è uschia stada inde-
pendenta era ordaifer la claustra. Naschi-
da è Mengia Bundi a Breil, cun 22 onns 
è ella entrada en claustra. Atgnamain vu-
leva ella daventar  pura ed avair ina fami-
glia. Igl è vegnì auter ed ella festivescha 
ussa ils 50 onns profess. Dad avair fatg il 
pass en claustra n’è sora Mengia mai sen-
riclada.

